
AITA SANTI ETA ABADE EUSKALDUNAK
(Gudaldiko giroa)

14 Modesto Arana 28. Julian Besteiro

Euskalerriko abadeen kondairan zer-ikusi aundia daukan argazki
bat agertzen dogu orri onetan gaur.

Argazki orretan, beste abade askoren artean, aita Santi bera
agertzen dalako eta zenbaki au oso-osoan berari eskintzen dautsagun
ezkero, gauza egokia da bere bizitzako aldi larri bat gogoratzen
dauskun argazki au agertzea.

Neuretzat gogoangarriak diran beste izen batzuk be ikusten
dodaz zerrenda orretan. Bizente Batiz, J. Aldekoa Otalora, Modesto
Arana, Santos Arana, Lino Akesolo, 1. Aretxabaleta, Eugenio Larra-
fiaga, J.M.' Dafiobeitia, Fermin Goti, Roman Jauregi.

Jakina da abade euskaldun batzuk eriotzea jasan ebela abade ta
euskaldun ziralako. 16 ziran. Eta beste 500 erbesteratuak izan zira-
la, eta Mateo Mujika Gotzaifiak bere "Imperativos de mi Concien-
cia" agirian difioan lez, il ebezanen eta erbesteratu ebezenen artean
ifior errudun izantekotan euren artean errurik aundiena izan ebanak
mitifien baten itz egitea izango eban.

Eta zergaitik orreabesteko gorrotoa? Euskaldunak ziralako, aba-
deak izan eta eleizako beste gotzain eta abade askon makurtu ziran
lez, makurtu ez ziralako...

Fekk

42. Juan Zabaleta

56. J. M.* Darobeitia

Gorroto ori ez zan erri-agintarien aldetik etorrena beste barik
izan. Ez. Gure abadeak joaten ziran lekuetan gotzaifiak be euren aur-
ka jarten ziran, Sevilla'’ko Segura Kardinala izan ezin besteak.
Mezea esateko baimena be ukatu jaken ifioz espetxean egozanai.

Eta erbesteratuta egon ziranak joan ziran tokian abade -lan ederra
egin ebela entzun dogu, bai emen inguruan eta ez gitxiago Ameri-
ketan.

Ainbsteteko nekeak eta garraztasunak artu bear izan amen, batek
be ez eban bere abadetzea itzi. Aspaldion, beste giro baten bizi gara
baifia, ez da orrelan izan. Zio laburragoak naikoa izan dira artutako
arduerea eta emondako berbea bfiian bera izteko.

Sarritan esan da Eleizea ez dala izan, kondairaren joanean, Eus-
kalerriaren laguna. Eta, egia esan, gauza askotan ezin ukatu orrelan
izan dala. Ori negarrez autortu bear dogun Eleizearen pekatua izan
da, baina guda-giro orretan abade askok izan daben jokabide argia ta
adoretsua ez ete da naikoa pekatu ori garbitzeko? Baietz uste dot.

ArgazkKi ori izan beite lekuko bat.

OLAZAR'tar Martin'ek



